
Styret 2012

Frå 1.jan. til 16.feb.: Leiar: Bjørn Fareth. Nestleiar: Gunnvor Børsheim Lindland. Kasserar: Ivar Lindland. Sekretær: Ola Folkestad. Styremedlemer: Eldbjørg Foldnes Finne, Ragnhild Mølster Lidal og Hans Grove. Varamedlemer: Gunnhild Kjerland Hanssen, Kjell Ove Baartvedt og Reidar Reime.

Frå 16.feb. og resten av 2012: Leiar: Bjørn Fareth. Nestleiar: Gunnvor Børsheim Lindland. Kasserar: Ivar Lindland. Sekretær: Ola Folkestad. Styremedlemer: Eldbjørg Foldnes Finne, Ragnhild Mølster Lidal og Bjørg Draugsvoll. Varamedlemer: Inger L. Bjørgo, Reidar Reime og Asbjørn Tvedt. 
Saker i styret
Det har vore  7    styremøte i 2012 og 26 saker er behandla. Styret har i hovudsak arbeidd med desse sakene: Planlegging og gjennomføring av møte, turar og kurs, medlemsutvikling, økonomi, planlegging av årsmøte 2012 og 2013 og utarbeiding av årsplan. Dessutan har ein tatt initiativ andsynes LOP sentralt for å få inn lokallagsvedtekter og brosjyre- og vervemateriell på nynorsk.

Representasjon

Ivar Lindland og Bjørn Fareth representerte lokallaget ved LOP sitt regionale kurs på Flesland 17. september.

Turar

2-dagars-turen i 2012,som gjekk til Ytre Sogn,  vart i år avvikla 21. – 22. august og vart dermed ein seinsommartur, medan tidlegare turar har gått på forsommaren. 42 LOP’arar deltok, i tillegg til turleiar Knut Sæten, som hadde lagt opp eit interessant og opplevingsrikt program. Dette omfatta besøk på Bjørn West – museet i Matre og god lunch på Brekkestranda fjordhotell på vegen til Gulen og Eivindvik, der  ein engasjert lokal guide gav  ei fengslande orientering om Gulatinget og tusenårsstaden. Overnatting på Eivindvik fjordhotell og båttur 2. dagen i skjergarden med tur innom Olavsstatua i Skjerjehamn. Tilbaketur over Radøy med stopp på Sletta , der Norsk utvandrarmuseum ligg. Ein vellukka tur i godt ver og takk til Knut Sæten for glimrande opplegg og gjennomføring av turen, som var overteikna. 

Teaterturar

Av desse har det vore 2: 1.mars såg vi Berthold Brecht sitt kjende stykke ”Mor courage og barna hennes”, og  18. oktober Ingmar Bergman sitt sjøvbiografiske stykke ”Fanny og Alexander”. Turane inkluderer ei orientering i bussen om skodespelet og forfattaren bak. Gunnar Schei kåserte om Berthold Brecht og Alf Jansen ga oss ei innføring i Ingmar Bergmans liv og kunst,  som førebuing til teateropplevinga på Den Nationale Scene. Teaterturane har vist seg å vera eit populært tilbod til medlemene, og styret ynskjer å tilby ein teatertur kvart semester også komande år.

Kurstilbod

Kursverksemd er ein usikker marknad å gje seg inn på, fordi det er vanskjeleg å få sikker kunnskap om medlemene sine interesser og ynskje. Etter at eit større opplagt fotokurs over 3 kveldar måtte avlysast i vårsemesteret pga. manglande interesse, prøvde vi med ein kort variant i haust: Eit minikurs på ein kveld (3 timar) med hovudvekt på å meistre bruk av kompakt digitalkamera. Dette var eit samarbeid med Herheim Foto, med grupper på 6-7 deltakarar. Kurset var ope for både LOP-medlemer og andre (2-prissystem) og samla 20 deltakarar, dei fleste av desse var frå LOP. Ut frå positive tilbakemeldingar, kan det bli aktuelt å halde eit oppfylgjingskurs for interesserte.

Kurset i slektsgransking hausten 2011 var fullteikna, med 15 deltakarar. Denne siste hausten fornya vi dette tilbodet, med det same gode samarbeidet med Voss ættesogelag og Voss bibliotek. Også dette kurset var ope for ikkje-medlemer. Interessa denne gongen var mindre enn i fjor, men kurset blei likevel gjennomført, med 5 deltakarar. Ein spesiell takk til Voss ættesogelag som hadde det faglege ansvaret.

Oppfriskingskurset Bilfører 65+

Dette var eit var eit kurs som kom i stand på initiativ frå LOP, gjennom eit samarbeid med Bonsaksen trafikkskule og Statens vegvesen. Dette kurset gjekk på føremiddagstid 3 dagar i april, tilsaman om lag 12 skuletimar. Kurset var ope for alle. LOP var representert med 6 deltakarar.

Møteverksemd

Årsmøtet vart halde i Velferdssentralen 16. februar med  25 frammøtte. I tillegg til årsmøtesakene var det song og klavermusikk ved elevar frå musikklina ved Voss gymnas, og prost Arild Hellesøy fortalde levande frå ”eit presteliv i nord”.

Johannes Bolstad, medlem i Bergen og omland LOP og sentralstyremedlem, helsa og orienterte om aktuelle saker som sentralstyret arbeider med.

Økonomimøtet med professor em. Terje Hansen 3. mai fekk ikkje den oppslutnaden ein hadde håpa på, med berre knapt 30 tilhøyrarar, trass i at han er ein av dei aller fremste ekspertane i landet på emnet personleg økonomi for pensjonistar.

Haustmøtet , ein årleg tradisjon, gjekk av stabelen 7.november med 29 frammøtte medlemer. Som vanleg var det bevertning, lotteri og kulturprogram.

Irene Lid hadde vore på tur til Himalaya i regi av Jarle Traa, og fortalte underhaldande og engasjert om opplevingane sine, godt understøtta av  fine lysbilete. Arne Johan Dregelid underheldt med song og gitarspel, ispedd historiar med delvis lokalt tilsnitt.

Utvikling i medlemstalet

Siste oversikt i 2012 viser eit medlemstal for Voss og omland LOP på ……..  .

Medlemsutviklinga sidan 2009 viser ein relativt stabil medlemssituasjon:

                                        2009      2010      2011      2012

      Voss                            126        125       130        137

      Vaksdal                         12          10         10          10

      Ulvik                             12          12         11          10

      Aurland                          5            5           4             2

      Granvin                          3            4           2             2

      Samla medlemstal       158        156       157        161 
Økonomi
Rekneskapen for 2012 syner inntekter på i alt  kr 56380,50 og utgifter på kr 54169,95 .Total eigenkapital pr 31.12.2012 er på  kr 39821,60

Eldreråd

Voss og omland LOP er representert i Voss eldreråd ved Kirsten Takvam. Denne funksjonen hadde ho også før kommunevalet i 2011. Vi takkar for den gode innsatsen ho gjer for pensjonistane og dei eldre gjennom si deltaking i Eldrerådet. Arnold Takvam har vore vararep. til Eldrerådet. Etter hans bortgang må årsmøtet velje ny vararepresentant. I dei andre kommunane har Voss og omland LOP ikkje representasjon i eldreråda. 

Vegen vidare

Styret vil gjerne fylgje opp gode idear frå medlemene og tar med takk imot  framlegg til aktivitetar. Programmet vert sendt ut til medlemene. Opplysningar om/frå lokallaga og LOP sentralt finn ein på www.lop.no . Vi sender også ut info til dei som har sendt e-postadressa si til styret, samstundes som vi oppmodar fleire til å melde seg med e-postadresse.

Aurland, Granvin, Ulvik, Vaksdal, Voss, den 14.februar 2013.   Styret
